
止欲賦

作者：陳琳　東漢

本作品收錄於《陳記室集》

版本信息

媛哉逸女，在余東濱。色曜春華，艷過碩人。乃遂古其寡儔，固當世之無鄰。允宜國而

寗家，實君子之攸嬪。伊余情之是悅，志荒溢而傾移。宵炯炯以不寐，晝舍食而忘飢。

歎北風之好我，美攜手之同歸。忽日月之徐邁，庶枯楊之生稊，道攸長而路阻，河廣瀁

而無梁。雖企予而欲往，非一葦之可航。展余轡以言歸，含憯瘁而就牀。忽假暝其若寐，

夢所懽之來征。魂翩翩以遙懷，若交好而通靈。

此東漢作品在全世界都属于公有领域，因为作者逝世已经超过100年，且作品于1931年1

月1日之前出版。

